
Viðvíkjandi stuðulsskipan fyri børn
Víst verður til telefonsamrøðu tann 7. desember 2005 um stuðulsskipanina fyri børn.

Játtanin til stuðulsskipanina er í fíggjarlógaruppskotið fyri 2006 flutt undir eina nýggja undirkontu 22 undir høvuðskontu 8.21.6.1. Stuðlaskipanin. Av tí at Fíggjarmálaráðið vil, at søgulig tølini skulu síggjast aftur, vóru allar útreiðslurnar til stuðlar fyri árini frá 2002 til 2005 fluttar frá høvuðskontu 8.21.7.01.04. Vanlig forsorg, § 17 til hesa kontu. Frá 2002 til og við 2004 er talan um roknskapartøl, so har eru allar útreiðslurnar á kt. 11, 14 og 19 fluttar, umframt tann parturin av útreiðslunum, sum er til stuðlar í Tórshavnar Kommuna, sum verður bókaður á kt. 52.

2005
Fyri 2005 er talan um játtanartøl. Játtanartøl verða ikki broytt. Tá ið játtanin til stuðlar skuldi flytast frá 8.21.7.01.04. Vanlig forsorg, § 17 til 8.21.6.1.22. Stuðlar til børn, varð hetta gjørt uppá sama hátt, tað vil siga, at játtanin á kt. 11, 14 og 19 varð flutt, umframt metingin fyri tað, ið stuðulsskipanin í Tórshavnar Kommuna kom at kosta frá kt. 52. Tilsamans knappar 26,1 mió kr. 

Almannastovan metir tó, at tær veruligu útreiðslurnar til løn til stuðlar í ár verða uppá knappar 29,5 mió kr. Tað vil siga, at tað kann væntast, at roknskapartalið fyri 2005 fyri 8.21.7.01.04. Vanlig forsorg, § 17 verður minni, enn játtanartalið fyri 2005, sum framgongur í fíggjarlógaruppskotinum 2006 og roknskapartalið fyri 8.21.6.1.22. Stuðlar til børn verður uppá umleið 29,5 mió kr. í staðin fyri játtanartalið fyri 2005 í fíggjarlógaruppskotinum 2006 uppá 26,1 mió kr
. 

2006
Í ætlanini fyri 2006 er metingin fyri  2005 nýtt sum grundarlag. Grundarlagið er, 29,5 mió kr. til løn, 0,5 mió kr. til rakstur og 0,9 mió kr. til starvsfólk at umsita stuðulsskipanin. Harav skal eitt starvsfólk, sum frammanundan hevur sitið við økinum, lønast.
Í fíggjarlógaruppskotinum varð roknað við, at parturin av stuðlunum, sum verður fevndur av § 5 í dagstovnalógini, kostar umleið 14 mió kr. Tað vísir seg nú, at parturin av útreiðslunum er mettur til 12,7 mió kr., og at parturin hjá Almannastovuni er tilsvarandi størri.
Einki er sett av til ein møguligan vøkstur í útreiðslunum í 2006 í mun til 2005, tí verður játtanin mett til at verða eitt absolutt minstakrav, um tænastan ikki skal skerjast munandi. 

Vinaliga

Hans Pauli Strøm

landsstýrismaður

/

Turid Arge

deildarstjóri
� Tað verður ikki tilsvarandi minni á §17, tí biðið er um eykajáttan fyri 2005.

